Қазақстан Республикасының Президенті Н.Назарбаевтың «Қазақстандықтардың әл-ауқатының өсуі: табыс пен өмір сүру сапасының артуы» халыққа Жолдауы мен «Рухани жаңғыру» бағдарламасын жүзеге асыру бойынша Қазақстан халқы Ассмаблеясы республикалық Аналар кеңесінің кеңейтілген отырысы

2018 жылғы 29 қазан  күні, Талдықорған қаласы Достық үйінің акт залында Қазақстан Республикасының Президенті Н.Назарбаевтың «Қазақстандықтардың әл-ауқатының өсуі: табыс пен өмір сүру сапасының артуы» халыққа Жолдауы мен «Рухани жаңғыру» бағдарламасын жүзеге асыру және Достық үйінің 10 жылдық мерейтойының аясында, Қазақстан халқы Ассамблеясының республикалық Аналар кеңесінің кеңейтілген отырысы өтті.

Отырысқа Қазақстан Республикасы Президенті Әкімшілігі Қазақстан халқы Ассамблеясының хатшылық меңгерушісінің орынбасары Назипа Ыдырысқызы Шанаи төрағалық етті

Аталған кеңейтілген отырысқа Қазақстан Республикасы Парламент Мәжілісінің депутаты - Наталья Васильевна Жұмаділдаева, белгілі қоғам қайраткері, жазушы-этнограф - Ахметова Зейнеп, Қазақстан жазушылар Одағының мүшесі, ақын - Лушникова Надежда Андреевна, ақын - жазушы, Қазақстан Республикасына еңбек сіңірген қайраткері, әдебиет саласындағы республикалық және халықаралық байқаулардың лауреаты, Қазақстан жазушылар және журналистер Одақтарының мүшесі - Сәуле Досжан және тағы басқалар құрметті қонақ болды.
Өз кезегінде Мәжіліс депутаты Наталья Васильевна Жұмаділдева отырысқа қатысушыларды отбасы  мүддесі үшін құқықтық және институционалдық ортасын жетілдіруге байланысты Қазақстан Республикасы Парламент Мәжілісінің заң шығару жұмыстарымен таныстырып кетті.
Маңызды шараға республикамыздың 14 облыс 3 қаласынан және облысымыздың 17 аудан, 3 қаладан Аналар кеңестерінің белсенділері, республикалық және өңірлік БАҚ өкілдері қатысты. 

Бекітілген бағдарламаға сәйкес 29 қазан күні «Қазақтану» жобасы аясында өңірлік және Алматы облысының аудандық Аналар кеңесінің жобалар көрмесі ұйымдастырылды.

Тағылымды шара ақын - жазушы, ҚР еңбек сіңірген қайраткері, әдебиет саласындағы республикалық және халықаралық байқаулардың лауреаты, Қазақстан жазушылар және журналистер Одақтарының мүшесі Досжан Сәуленің «Төркіндеу» салтанатты рәсімімен аяқталды.

